
Cumprar art u sponsurar sport è il medem puncto taglia 
Nova sentenzia dal tribunal federal areguard la taglia sin plivalur

DA CLAUDIA CADRUVI / ANR

� La Würth International dastga trair
giu la taglia sin plivalur sch’ella cum-
pra ovras d’art, quai ha il tribunal fe-
deral uss decidì. Suenter ina control-
la aveva l’administraziun federala da
taglia pretendì che l’interpresa stop-
pia pajar plirs tschientmilli francs per
set picturas.  L’interpresa cun sedia
principala a Cuira sa concentrescha sin
duas spartas: Dad ina vart posseda ed
administrescha ella differentas filialas,
da l’autra vart procura ella las «cumis
siuns centralas» per sias filialas. Plina
vant posseda la Würth ina gronda collec
ziun d’art e mussa quella ad in vast pu
blic. En l’entrada da la sedia principala
pon ils visitaders contemplar gratuita
main las ovras. Würth empresta sias
ovras – medemamain senza tschentar
quint – a sias filialas.

Controlla da
l’administraziun da taglia

Il 2011 ha l’interpresa gì visitas da con
trolladers da l’administraziun da taglia
federala. Lezs han constatà che tschertas
deducziuns da la taglia sin plivalur na sa
jan betg lubidas – cunzunt areguard las
set picturas acquistadas tranter il 2007
ed il 2009. L’interpresa avess gì da pajar
suenter plirs tschientmilli francs taglia
sin plivalur.

Würth ha protestà tar l’administra
ziun da taglia federala ed ha argumentà
che las exposiziuns d’art vegnian la fina
la fatgas en l’interess da l’interpresa.
L’administraziun da taglia è restada tar
sia posiziun ch’il sectur d’art n’haja da far
nagut cun l’interpresa sco tala, uschia
che deducziuns na sajan betg giustifitga
das. Era la dretgira federala administra
tiva ha sustegnì questa posiziun. La
Würth ha sinaquai recurrì al tribunal fe

deral e pretendì da reducir il quint da la
taglia per las set ovras d’art.

Art sco strategia d’interpresa
L’administraziun da taglia ha inoltrà al
tribunal extracts da la pagina d’internet
da l’interpresa sco mussament. Würth ha
protestà encunter quests mussaments
che duessan para demonstrar che la col
lecziun d’art saja en possess privat da
l’acziunari principal. Quai na constettia
betg: L’art saja in element central da la
strategia d’interpresa. Il tribunal federal

ha lubì ils «novs» mussaments damai ch’i
sa tractia gea da fatgs generalmain enco
nuschents.

Deducziuns da la taglia sin plivalur
èn lubidas sch’ina activitad u cumpra va
a favur da l’interpresa e po vegnir giusti
fitgada economicamain. La dretgira
administrativa federala ha snegà questa
premissa ed è stada da l’opiniun che l’art
e la cultura da la Würth sajan in sectur
autonom. Il tribunal federal ha pledà per
il principi da l’unitad da l’interpresa:
D’in sectur autonom dastgian ins pir

discurrer sche la separaziun sa manife
steschia a moda clera anoravers.

Il tepi d’orient dal coiffeur?
Expensas luxuriusas u objects da repre
schentaziun na giustifitgeschan naginas
deducziuns da la taglia sin plivalur, gliez
mussan autras sentenzias. Uschia na
dastga in salun da coiffeur betg deducir
in custaivel tepi d’orient u in cusseglia
der d’interpresas na po betg trair giu ina
sculptura d’art per ses biro, damai che
tals objects servan en sasez mo al bain

star persunal. Il tribunal federal punc
tuescha ch’i saja d’examinar da per sai
mintga singul cas e da giuditgar tenor las
relaziuns concretas. La Würth cuntan
schia svieutas extraordinarias en la spar
ta «cumissiuns centralas» ed ella investe
schia bler en sia cumparsa.

I saja era da trair en consideraziun la
filosofia da l’interpresa: La Würth s’en
gaschia tar prominentas occurrenzas da
sport – per part schizunt sco sponsur
principal. «L’interpresa documentescha
cun quai l’intent da vegnir enconu
schenta tar vasts tschertgels era sche ses
martgads da vendita sa chattan oravant
tut en l’exteriur.»

Tractar l’art tuttina sco il sport
L’administraziun da taglia haja adina
qualifitgà il sponsoring da sport sco ac
tivitad generala en favur da l’interpresa.
En il sectur d’art negligeschia ella den
tant il connex, scriva il tribunal federal.
Ils derschaders da Losanna èn d’in auter
avis: «La parallella è evidenta.» I n’em
portia betg sche l’interpresa s’engaschia
sco sponsura da sport u mussia art qua
litativamain aut ad in publicum vast –
quai saja la finala il medem. Omaduas
activitads sa drizzian ad in public che na
saja betg identic cun la clientella sco ta
la ed omaduas activitads servian a la tgi
ra d’image.

Ils set objects d’art sajan integrads en
la collecziun da la Würth ed in vast pu
blic haja access a l’art en la sedia princi
pala. I na dettia nagins indizis che las set
picturas stettian a disposiziun be als su
periurs da l’interpresa.

Il tribunal federal dat uschia raschun
a la recurrenta. L’administraziun da ta
glia sto reveder ses quint da taglia.

Sentenzia 2C_1115/2014 dals 29 d’avust, 
publitgada ils 9 da settember 2016

Per la Swiss dat ei gronda concurrenza
Ed era schiglioc eis ella confruntada cun sfidas, mo ha era schanzas

� (anr/gc) 2001 ha la Societad avia-
tica svizra, la Swissair, fatg naufragi
total (grounding). Igl onn sissu ei la
Swissair vegnida liquidada e la
Swiss vegnida fundada sco societad
svizra enteifer la Lufthansa tudestga.
Da quella fa ella dapi lu part e senza
lezza massi buc. En siu referat el Fo
rum claustral, mesjamna sera, ha Bruno
Gehrig, staus tochen avon paucas jam
nas president dil cussegl d’administra
ziun dalla Swiss International Air Lines
SA, Basilea, buca tangau quels fatgs e
midadas historicas. El center da sias ex
pectoraziuns ei la Swiss en sia concur
renza globala stada. Quella ei buca
pintga. Las sfidas ein numerusas, cuz
zontas ed ils sforzs per tuttina saver sub
sister ed haver success enorms. Quei ha
Gehrig presentau a moda concentrada
e bein capeivla. Mo zacons aspects ord
lunder:

Ina prestaziun considerabla
Sco fatg decisiv per la Swiss ha il referent
allegau – ord vesta commerciala – ils

aults cuosts fixs per sgular, independent
dil fatg co la maschina ei occupada. Sgu
lar seigi ina fatschenta pauc innovativa.

In disavantatg per nus ein ils aults pre
zis. Ed ins seigi ligiaus vid 160 cunve
gnas bilateralas.

La damonda per sgular creschi consi
derablamein, onn per onn eisi 5–6% da
pli. La creaziun da valur munti a 30 mil
liardas, ni a 6% dil product social brut. 
Ei detti dus models da porscher sgols: Da 
punct tier punct (local) ed enteifer la reit 
internaziunala sur l’Europa ora. Tier la 
Swiss munti la damonda locala a 70%. Ils 
ulteriurs 30 pertschien dils passagiers 
vegnan transportai vitier pil sgol vinavon 
cun autras societads. Sur miezdi munta il 
diember d’arrivadas e partenzas a Turitg 
ad entuorn 100. 

La Swiss ha varga 8000 collaboraturs, 
91 aviuns, transporta 16 milliuns passa
schiers e sgola en pli che 100 destina
ziuns. Tut cefras ch’ella realisescha sco 
Air Line svizra enteifer la Lufthansa tu
destga. En general ein ins cuntents cun il 
svilup semussau.

Denter bass prezis 
ed aultas investiziuns

Il squetsch sils prezis pervia dalla pur
schida da sgols bienmarcau e surcapaci
tads tras certas societads aviaticas fa qui

taus. Quels ein per part curdai per to
chen 95%. La Swiss senta quei. Ella dro
va bia capital e sto secuntentar cun in
pign gudogn. La pli gronda concurren
za deriva dallas plazzas aviaticas dad Abu
Dhabi, Dubai e Doha (al Golf persic)
che han, pervia digl ieli, daners da stiar
ner e fan enormas investiziuns ella avia
tica insumma e sgolan per bass prezis.

In grond avantatg ei ch’ei va bein cun
la ferma Lufthansa. Senza lezza stessi bu
ca bein cun la Swiss. Il proxim decenni
sto denton era quella investar milliardas
en novs aviuns. La prestaziun dalla plaz
za aviatica Turitg ei cun 60 moviments
per ura aulta. Sin autras plazzas aviaticas
dat ei denton capacitads purschidas
aunc bia pli grondas. Per denton puder
tener petg alla concurrenza sto vegnir in
vestau. Quei ei buca sempel. Vitier la
concurrenza internaziunala vegnan per
la Svizra aunc grevezias particularas: Il
scamond da sgular la notg, las aultas ta
xas, capacitads restrenschidas e buc il da
vos era la consequenza digl ault franc
svizzer.

Bruno Gehrig, referent, e pader Urban Affentranger, menader dil Forum. MAD

Emblidà la dunna sin pausadi
� (pocha) Sin il pausadi al San Bernardi
no nord ha in um da 65 onns emblidà sia
dunna ed è charrà enavant cun sia auto
rulotta vers sid. Els avevan fatg ina pausa
per che la dunna possia ir sin tualetta. Cu
quella è turnada ha ella stuì constatar che
ses um era gia partì. Sinaquai ha la dunna
contactà la polizia. L’um era charrà tras il
tunnel avant ch’el aveva percurschì ses
sbagl. Immediat è quel turnà vers nord ed
è ì a la tschertga da sia dunna.

Premi Trust You per 11 hotels grischuns
� (rtr) Trust You è ina plattafurma da feed
back en l’internet per premiar hotels. Sin
l’emprim plaz è il In Lain Hotel Cadonau a
Brail. El è il pli pitschen «Superior Hotel»
da tschintg stailas en Svizra. Per il pitschen
hotel datti in Award Excellence cun 99
puncts. Sin plazza quatter è l’Hotel Guarda
Lodge a Guarda. Ils suandants hotels gri
schuns survegnan in certificat: In Lain Ho
tel Cadonau a Brail; Hotel Guarda Lodge a

Guarda; Parkhotel Margna a SeglBaselgia,
Hotel Waldhaus a SeglMaria, Grand Ho
tel Kronenhof a Puntraschigna; Hotel
Schweizerhof a Lai; Hotel Chesa Randoli
na a SeglBaselgia; Chasa Montana Hotel
& Spa a Samnaun; Hotel BelArosa ad Aro
sa; Hotel Privata a SeglMaria ed il Badrutt’s
Palace Hotel a San Murezzan. Mintg’onn
vegn eruì ils 20 hotels che survegnan las
meglras valitaziuns dals giasts.

Stimmen Sie am 25. September

Ich habe gerechnet!
Die AHV muss vor allem wegen
der Frauen gestärkt werden:
Viele erhalten nur eine AHV-
Rente. Deshalb sage ich klar JA
zu

Doris Bänziger (60),
Siebnen SZ, Arztsekretärin «Allianz für eine starke AHV», Pf, 3000 Bern 23

